«Қазақ әдебиеті» пәнінен
  қорытынды аттестаттауға дайындық тапсырмалары (Т1)
Таңдау пәні

А  бөлімі
Төменде берілген бір және бірнеше таңдауы бар сұрақтарға жауап беріңіз.

1. Абылай ханның бойындағы қасиеттерді ашып көрсететін Бұхар жыраудың толғауын анықтаңыз.
 А) «Ханға жауап айтпасам»
 В) «Ал, тілімді алмасаң»
 С) «Абылай ханның қасында»
 Д) «Әй, Абылай, Абылай»
 Е) «Ал, айтамын, айтамын»                                                                                           

2. І. Жансүгіровтің «Құлагер» поэмасындағы кездесетін тұлпарлардың атын анықтаңыз.
 А) Ақбақай
 В) Қарагер
 С) Көктұйғын
 Д) Байшұбар
 Е) Керқұла
 F) Көкбесті                                                                                                                                              

3. Б.Майлиннің «Шұғаның белгісі» хикаятындағы үш тұжырымды белгілеңіз (ν)                                                                                                                         
                 
	Тұжырымдар
	ν

	1) ...Бүгінгі шыққан ауылыңызды «Ерекең ауылы дейді».
	

	2)  Бұл – көпшіліктен жасырын өткізіп отырған басқосу емес!
	

	3)  Жұрт ду күлді. Кәрім ашуланып кетіп қалды. Мен тұрып, Беркімбайдың үйіне бардым.
	

	4)  Құда болған шығар, осы малды тауып берер деп елге сенген болар,- десті.
	

	5) Әңгіменің қызығына түскен соң қара кер басты қамшыдан құтылып, жолы болып келе жатыр еді...
	

	6)  Қонақтар Артықбайдың әйеліне де тұра келіп, тұрған бойларында қол алысып амандасты.
	

	7)  Күн кешкіре келе бұлыңғырланып тұр еді, ұзамай қар жапалақтай бастады.
	



4. Шығарманы автормен сәйкестендіріңіз.

	Автор
	Шығарма аты
	Сәйкестендіру жауабы

	1. Әнет баба
	A) «Ердің бақыты –  әйел»
	1___

	2.  Әйтеке би
	B) «Бала би мен Сырым»
	2___

	3. Төле би
	C) «Өзімді іздеп жүрмін»
	3___

	4. Қазыбек би
	D) «Асқар таудың өлгені»
	4___

	5. Сырым батыр
	E) «Не қиын?»
	5___

	6. Бұхар жырау
	F) «Қасқакөл дауы»
	6___


                                                                                                                    
В бөлімі. Үзіндіні оқып, сұрақтарға жазбаша жауап беріңіз.
Бурабай бір таза жер «пері» жүрген ...
Онда жоқ жын мен сайтан өріп жүрген.
Ағашқа атын байлап көлеңкелеп,
Ақан ғой анда-санда келіп жүрген.
Ақандай осы тауда сері жүрген,
Су ішіп, тауда шие теріп жүрген.
Қайыңдай мінсіз, таудай таза жігіт,
Көң-қоңыр, былапыттан жеріп жүрген.
...Кісі емес Ақан төрде билік айтқан,
Ұры емес, ауыл торып, ел шулатқан.
Молда емес, мешіт салып, зекет алып,
Нәжісін дүниенің бойға жаққан,
Ол емес және өзінің малын баққан,
Жалшы емес және байдың отын жаққан.
Кісіні ит етінен жек көретін.
Дау қуып, арыз айтып, биге шаққан.
Төренің тұсындағы қасына ерген,
Өзін ел құрмет қылған көрген жерден.
Жерлерді тоқты сойған топыр қылып,
Сал сүрей, саңлақ мініп, сұлу сүйген.
Жүйрік ат, сонар саят, қыз-қырқынмен
Өмірді өткізген жан өз ырқымен.
Өмірдің ащы емес, тұщысында
Қызықтап жігіт ойын, қыз күлкімен.
Саңлақ ед шыққан мыңнан, озған жүзден,
Көп сұлу көзін сүзген күнді өткізген.
Қызықтың айдынына құлаш ұрып,
Армансыз қаздай қалқып, қудай жүзген.
Солардың келе-келе жаны безген,
Өмірде әлсіздігін әбден сезген.
Сезгір жан, нәзік көңілін азап алып,
Жабырқап жапан түзді жалғыз кезген.
Кісі емес көп .... үйірлеген,
Болған жоқ бір пендеге тию деген.
Текті құс тазалықты қолына ұстап,
Арманы-ақ сұлулықты сүю деген.
Адамнан, айналадан, күйіркеден,
Бой тартып ел ішінен жиіркеген,
Безінген біржолата тағы болып,
Аулақтап әсем тауда жүруменен.
Сұлулық жерден өніп, көктем жауған,
Тапқан ол тыныштықты таза таудан.
Шомылып мөлдір көлге, орманда ұйықтап,
Жақсы жер жұмбақ жанын аялаған.
...Таза тас сияқтанған күміс кесек.
Жапырақ секілденген таза төсек.
Жүрегін жуықтаса жаралаған:
Кір өмір, тікен тұрмыс, улы өсек.


5. Үзіндідегі кейіпкерлер бейнесіне талдау жасап, қазіргі күн талабымен баға беріңіз.
_______________________________________________________________________________________________________________________________________________________________________________________________________________________________________
                                                                                                                            
6. Берілген үзіндінің  мазмұнына талдау жасап, көтерілген тақырыпқа қатысты көзқарасыңызды білдіріңіз.
_______________________________________________________________________________________________________________________________________________________________________________________________________________________________________
                                                                                                                            
7. Автордың тілдік қолданысына талдау жасаңыз. Үздіндідегі көркемдеуіш құралдардан мысал келтіріп, автордың қолдану мақсатын түсіндіріңіз.
_______________________________________________________________________________________________________________________________________________________________________________________________________________________________________
                                                                                                                          

8. Ұсынылған тақырып бойынша шағын эссе жазыңыз (150-170 сөз).
[bookmark: _GoBack]«Серілер салған сара жолды біздер, болашақ ұрпақ, кейінгі буынға салып бере аламыз ба?»
______________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
_____________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
                                                                                                                                                                                                                                                                                                                    

